
అలివేణులార! యౌ! నందుల కేమి

యలర నే నొకటి మి మ్మడుగ నెంచితిని

కలయట్లఁ దెలుపు డీ కన్నియ యెవతె

కుల మెద్ది యెవ్వాని కూతు రేమిటికి

నీవనంబున మీర లేగితి రిటుల

నా విధంబులు విన హర్ష మయ్యెడిని

అనుచు తురంగంబు నయ్యెడ డిగ్గి

కనికరంబు చెలంగఁ గదిసి పల్కుటయు

వనజాక్షు లా శ్రీనివాసు మృదూక్తి

వినవిన వీనుల విందుగా నునికి 360



చెలికత్తెలు పద్మినిజన్మవృత్తాంతమునాతని కెఱింగించుట.



నలరి కొంత ప్రమోద మాత్మ జనింపఁ

జెలిమిని దిలకించి చేరికె నిల్చి

విను నరోత్తమ యిట్టి విరిబోణి జనన

మనుపమకీర్తి యీ యాకాశవిభుఁడు

యాగార్థముగ భూమి హలముఖంబునను

బాగుగా శోధించుపట్ల న య్యవని

దళనంబునన్ బద్మదళశయ్యమీద

నెలమి మైకని బాల యెసఁగినఁ గాంచి

తనదు పుత్రికగాఁగఁ దనరంగఁ బెనిచె

ననఘత పద్మినియను పేరు నిడియె 

తరుణవసంతంబు తగుట నిం దిపుడు

విరులఁగోయఁగ మమ్ము వెంటఁ దోడ్కొనుచు

నరుదెంచె వృత్తాంత మంతయు దాచ

కెరుగఁ దెల్పితిమి నీ యిర వెద్ది నీదు

